
MRSA – (ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ) 

ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
 
ᓯᑖᕝᐃᓗᑰᑲᔅ ᐆᕆᐊᔅ (ᓯᑖᕝ) ᖁᐱᕐᕈᐊᕐᔫᔪᖅ ᑭᒃᑯᓕᒫᑦ ᐅᕕᓂᖓᓃᓲᖑᓪᓗᓂ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᑐᑭᖃᖅᑐᖅ ᑐᖁᑕᐅᔪᓐᓇᙱᑦᑐᖅ ᒪᒥᓴᐅᑎᒧᑦ ᒪᑎᓯᓕᓐ-ᖑᓂᕋᖅᑕᐅᔪᒧᑦ. 
 
ᐋᓐᓂᐊᕈᑕᐅᖃᑦᑕᖅᑐᑦ 
 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐅᕕᓂᕐᒦᒡᒍᓪᓗᑎ ᐊᒻᒪ ᒪᕿᑎᒐᐅᖅᑰᔨᓪᓗᑎ ᐅᕝᕙᓘᓐᓃᑦ ᐊᔪᐊᖑᖅᑰᔨᓲᖑᓪᓗᑎᒃ 
ᐊᐅᐸᖅᑑᓲᖑᓪᓗᑎᒃ, ᐳᕕᑦᑐᑎ, ᐋᓐᓂᓇᖅᑐᑎᑦ, ᐅᕝᕙᓘᓐᓃᑦ ᐃᒻᒪᒃᓯᒪᓲᖑᓪᓗᑎᒃ ᐊᓯᖏᓪᓘᓐᓃᑦ ᒪᕿᓲᓂᒃ. 
 
ᑭᓲᖕᒪᑕ ᐊᑦᑕᕐᓇᕈᑕᐅᔪᓐᓇᖅᑐᑦ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓄᑦ? 
 
ᐊᒻᒪᑎᕐᓂ ᐊᑦᑕᕐᓇᓪᓚᑦᑖᓕᕈᓐᓇᖅᑐᖅ  ᒪᑎᓯᓕᓐᒧᑦ ᐱᔪᓐᓃᕈᓐᓇᙱᑦᑐᖅ ᖁᐱᕐᕈᐊᕐᔪᖕᒥᙶᖅᐸᑦ. ᑖᒃᑯᐊ ᖁᐱᕐᕈᐊᕐᔪᐃᑦ 
ᐋᓐᓂᐊᖅᑖᕈᑕᐅᔪᓐᓇᖅᑐᖅ ᐃᓄᖕᒧᑦ ᒪᒥᓴᐅᑎᑐᕆᐊᖃᓚᐅᖅᓯᒪᙱᑦᑐᓄᑦ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ 
ᑐᖁᑕᐅᔪᓐᓇᙱᑦᑐᑦ ᒪᒥᓴᐅᑎᑐᐃᓐᓇᕐᓄᑦ.. ᐃᓛᓐᓂᒃᑯᑦ ᒪᒥᓴᐅᑏᑦ ᐊᑑᑎᖃᕈᓐᓇᙱᑦᑐᑦ. 
 
ᖃᓄᖅ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓯᐊᒻᒪᒃᐸᓪᓕᐊᓲᖑᒻᒪᑕ? 
 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓇᓂᔭᐅᒐᔪᒃᑐᑦ ᐋᓐᓂᐊᕕᕈᔪᖕᓂ; ᑭᓯᐊᓂ  ᓇᓂᔭᐅᔪᓐᓇᕐᒥᔪᖅ ᑭᒃᑯᑐᐃᓐᓇᕐᓄᑦ 
ᐃᓂᒋᔭᐅᔪᓂᒃ. ᐊᒻᒪᑎᖃᖅᑐᖅ ᐊᒻᒪᑎᖅᑖᖅᑎᑦᑎᔪᓐᓇᖅᑐᖅ ᐊᓯᒥᓂ ᐊᑦᑐᖅᓯᓪᓚᑦᑖᓂᒃᑯᑦ, ᓲᕐᓗ ᑯᓂᒃᓴᓂᒃᑯᑦ, ᑕᒋᐅᖅᓴᓂᒃᑯᑦ, 
ᐊᒻᒪ ᑎᒥᖓᓂ ᖃᓂᒋᔭᖃᕐᓂᒃᑯᑦ. ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᓯᐊᒻᒪᒃᐸᓪᓕᐊᓲᖑᖕᒥᔪᑦ ᐱᖁᑎᓂ ᐊᑦᑐᖅᓯᓂᒃᑯᑦ 
ᐊᑦᑐᖅᑕᐅᓂᑯᓂ ᖁᐱᕐᕈᐊᕐᔪᓕᖕᒧᑦ, ᓲᕐᓗ ᐊᓪᓚᕈᑏᑦ ᓇᓪᓕᑭᑕᖅᑕᐅᓗᑎᒃ ᐊᑐᖅᑕᐅᓲᑦ ᐅᕕᓂᓐᓂᐊᓚᐅᕐᓗᓂ ᐊᓪᓚᕈᑎᐅᓕᕐᓗᑎ. 
 
ᐃᓅᓕᓴᖅᑕᐅᓂᖅ 
 
ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᑦ ᐃᓅᓕᓴᖅᑕᐅᔪᓐᓇᖅᑐᑦ ᐊᓯᐊᓄᑦ ᒪᒥᓴᐅᑎᒧᑦ. ᐱᒻᒪᕆᐅᕗᖅ ᑭᓇᑐᐃᓐᓇᖅ 
ᐱᖃᓇᓱᒋᑉᐸᑦ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᐊᕐᔪᖕᓂᒃ ᐋᓐᓂᐊᕈᑕᐅᖃᑦᑕᖅᑐᓂᒃ ᖃᐅᔨᒋᐊᑦᑕᐅᑎᒋᓗᓂ ᓄᓇᓕᖓᑕ 
ᐋᓐᓂᐊᕕᖓᓄᑦ. 
 
ᖃᓄᕐᓕ ᐊᐃᑦᑐᖅᑕᐅᑦᑕᐃᓕᓂᐊᕋᒪ ᒪᑎᓯᓕᓐᒧᑦ ᓴᙱᑦᑎᑉᐸᓪᓕᐊᔪᑦ ᖁᐱᕐᕈᕋᓛᓂᒃ? 
 

• ᐊᒡᒐᑎ ᐅᐊᓴᒐᔪᖃᑦᑕᕐᓗᒋ ᐅᐊᓴᐅᑎᒧᑦ ᐆᓇᔪᒃᑐᒧᓪᓗ ᐃᒥᕐᒧᑦ  
• ᐃᓛᒃᑰᖓᕆᐊᓖᑦ ᐊᑐᖃᑦᑕᖅᑕᑎᑦ ᐊᓯᓐᓄᑦ ᐊᑐᖅᑕᐅᑎᖏᓪᓗᒋᑦ 
• ᐊᒻᒪᑎᓐᓂᐅᔪᖅ ᐅᓕᓯᒪᒋᐊᕐᓗᒍ 
• ᑭᓕᓐᓃᑦ ᕿᑦᑐᓐᓃᑦ ᓴᓗᒻᒪᖅᓴᖃᑦᑕᕐᓗᒋ ᐅᐊᓴᐅᑎᒧᑦ ᐃᒥᕐᒧᓪᓗ.  
• ᐊᖏᕐᕋᓐᓂ ᐃᖅᑲᓇᐃᔭᕐᕕᓐᓂᓪᓗ ᖄᕈᔪᐃ ᐅᐊᓴᖃᑦᑕᕐᓗᒋᑦ ᑐᖁᓴᐅᑎᒧᑦ, ᓲᕐᓗ ᐅᖄᓚᐅᑎᐅᑉ ᑎᒍᒻᒥᕕᖓ, ᐹᑦ 

ᒪᑐᐃᕈᑎᖏᑦ, ᓂᕿᓕᕆᕝᕖᑦ ᖄᖏ ᐊᒻᒪ ᑭᐳᐃᑦ ᖄᖏᑦ.  
• ᒪᒥᓴᐅᑎᒥᑦ ᐊᑐᖅᑎᓪᓗᑎᑦ ᖃᓄᐃᓕᖓᖁᔭᐅᓂᖓ ᐋᓐᓂᐊᖅᑐᓕᕆᔨᐅᔪᒧᑦ ᒪᓕᑦᑎᐊᖃᑦᑕᕐᓗᒋᑦ. 
• ᐊᑐᖅᑕᐃᓕᒪᓗᑎᑦ ᒪᒥᓴᐅᑎᓕᓐᓂ ᐅᐊᓴᐅᑎᓂᒃ ᓴᓗᒻᒪᖅᓴᐅᑎᓂᓪᓗ. 

 
ᐃᓱᒫᓘᑎᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ ᓄᓇᓕᓐᓂ ᐋᓐᓂᐊᕐᕖᑦ ᐅᕝᕙᓘᓐᓃᑦ ᐅᖁᒪᐃᓐᓂᕐᓂᐊᕐᕕᖕᒧᑦ ᖃᐅᔨᒋᐊᕐᓗᑎᑦ. 


